
 ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆ ՋՐԱՅԻՆ ՏՆՏԵՍՈՒԹՅԱՆ ՊԵՏԱԿԱՆ ԿՈՄԻՏԵԻ <<ԱՐՓԱ-ՍԵՎԱՆ N 2 ԹՈՒՆԵԼՈՒՄ ԱՌԱՆՁԻՆ ՎԹԱՐԱՅԻՆ ՀԱՏՎԱԾՆԵՐԻ ՀԻՄՆԱՆՈՐՈԳՄԱՆ ՀԱՄԱՐ ՆԱԽԱԳԾԱՆԱԽԱՀԱՇՎԱՅԻՆ ՓԱՍՏԱԹՂԹԵՐԻ ԿԱԶՄՄԱՆ ԱՇԽԱՏԱՆՔՆԵՐ>> ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2016 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ ՄԱՍԻՆ 
    Անհրաժեշտությունը` 01.01.2016թ. դրությամբ ոռոգման ծառայություններ մատուցող ջրօգտագործողների ընկերություններում առաջացել են էլեկտրաէներգիայի գծով պարտավորություններ՝ 1594.3 մլն. դրամի չափով, որոնց  վճար​​ումը  և  ջրօգտագործողների ընկերությունների ֆինանսական կայունությունն ապահովելու նպատակով առաջարկվում է ՀՀ 2016 թվականի պետական բյուջեով նախատեսված <<Ոռոգման համակարգերի հիմնանորոգում>> ծրագրի 985000.0 հազ. դրամ գումարն ուղղել  <<Ոռոգման ծառայություններ մատուցող ընկերությունների ֆինանսական աջակցության տրամադրում>> ծրագրին, իսկ 15000.0 հազ. դրամը  հատկացնել <<Արաքս>> ջրօգտագործողների ընկերությանը՝ բյուջետային ծախսերի տնտեսագիտական դասակարգման  <<Այլ կապիտալ դրամաշնորհներ>>  հոդվածով՝  Բերքաշատ համայնքի խորքային հորի վերականգնման աշխատանքներն իրականացնելու համար (որից՝  նախագծանախահաշվային փաստաթղթերի կազմման և հեղինակային հսկողության համար՝ 1300.0 հազ. դրամ, իսկ տեխնիկական հսկողության ծառայությունների համար՝ 300.0 հազ. դրամ) և հաստատել ՀՀ կառավարության 2015 թվականի հունիսի 25-ի N709-Ն որոշմամբ Արփա-Սևան N2 թունելում նոր ի հայտ եկած առանձին վթարային հատվածների հիմնանորոգման համար անհրաժեշտ նախագծանախահաշվային փաստաթղթերի կազմման աշխատանքների ֆինանսավորման նպատակով <<Սերմերի գործակալություն>> պետական ոչ առևտրային կազմակերպության կողմից ՀՀ ԳՆ ջրային տնտեսության պետական կոմիտեին հատկացված  18000.0 հազար դրամ ընդհանուր գումարով  <<Արփա-Սևան N2 թունելում առանձին վթարային հատվածների հիմնանորոգման համար նախագծանախահաշվային փաստաթղթերի կազմման աշխատանքներ>> ծրագրի արտաբյուջետային հաշվի միջոցների ծախսման 2016 թվականի նախահաշիվը, որի շրջանակներում ՀՀ ԳՆ ջրային տնտեսության պետական կոմիտեի կողմից գնումներն իրականացվելու են կիրառելով  <<Գնումների մասին>> ՀՀ օրենքի 20-րդ հոդվածի 5-րդ մասի 2-րդ կետով սահմանված բանակցային ընթացակարգ՝ առանց գնում​ների հայտա​րարությունը նախապես հրապարակելու (ԲԸԱՀ) գնման ձևը՝ նախագծային աշխա​տան​քները դասակարգելով որպես անհետաձգելի:
 Ընթացիկ իրավիճակը և խնդիրները`  ելնելով ոռոգման ծառայություններ մատուցող ջրօգտագործողների ընկերություններում էլեկտրաէներգիայի գծով առաջացած    պարտավորությունների մարման, ինչպես նաև ոռոգման ժամանակաշրջանում անխափան ջրամատակարարումն ապահովելու և գյուղացիական տնտեսություններին ժամանակին և որակով ոռոգման ջուր մատակարարելու անհրաժեշտությունից՝ առաջարկվում է ՀՀ 2016 թվականի պետական բյուջեով ՀՀ ԳՆ ջրային տնտեսության պետական կոմիտեին հատկացված ընդհանուր բյուջետային հատկացումների շրջանակներում կատարել վերը նշված վերաբաշխումը:  Իկատարումն ՀՀ կառավարության 2015 թվականի հունիսի 25-ի N709-Ն որոշման 2-րդ կետի՝ < Արփա-Սևան N2 թունելում վթարների վերացման աշխատանքների համար անհրաժեշտ նախագծանախահաշվային փաստաթղթերի գնման գործընթացը կազմակերպելու համար անհրաժեշտ է հաստատել <Հայաստանի Հանրապետության գյուղատնտեսության նախարարության ջրային տնտեսության պետական կոմիտեի <<Արփա-Սևան N 2 թունելում առանձին վթարային հատվածների հիմնանորոգման համար նախագծանախահաշվային փաստաթղթերի կազմման աշխատանքներ>> ծրագրի արտաբյուջետային հաշվի միջոցների ծախսման 2016 թվականի նախահաշիվը:
Տվյալ բնագավառում իրականացվող քաղաքականությունը՝ ոռոգման ծառայություններ մատուցող կազմակերպություններին ֆինանսական ճեղքվածքի մարման նպատակով ֆինանսական աջակցության տրամադրումն է և ոռոգման համակարգերի ջրօգտագործող ընկերություններիների գործունեությունն առավել արդյունավետ կազմակերպումը, ինչպես նաև ՀՀ կառավարության 2015 թվականի հունիսի 25-ի N709-Ն որոշման 2-րդ կետով նախատեսված աշխատանքների իրականացման համար <<Արփա-Սևան N2 թունելում առանձին վթարային հատվածների հիմնանորոգման համար նախագծանախահաշվային փաստաթղթերի կազմման աշխատանքներ>> ծրագրի արտաբյուջետային հաշվի միջոցների ծախսման 2016 թվականի նախահաշվի հաստատումը:
Կարգավորման նպատակը և բնույթը` որոշման նախագծի ընդունման նպատակը պայմանավորված է ոռոգման ծառայությունների մատուցման հուսալիության, մատչելիության,  վերահսկողության և <<Արփա-Սևան N2 թունելում առանձին վթարային հատվածների հիմնանորոգման համար նախագծանախահաշվային փաստաթղթերի կազմման աշխատանքներ>> ծրագրի արտաբյուջետային հաշվի միջոցների ծախսման 2016 թվականի նախահաշվի հաստատման և ծրագրի իրականացման գործընթացի կազմակերպման նպատակով տրամադրվող միջոցների շրջանառության ապահովման հետ:
Նախագծի մշակման գործընթացում ներգրավված ինստիտուտները և անձիք` որոշման      նախագիծը մշակվել է ՀՀ գյուղատնտեսության նախարարության ջրային տնտեսության պետական կոմիտեի աշխատակազմի կողմից:  

Ակնկալվող արդյունքը`  ոռոգման ոլորտի կազմակերպությունների գործունեության և կառավարման արդյունավետության բարձրացում և Արփա-Սևան N2 թունելում նոր ի հայտ եկած առանձին վթարային հատվածների հիմնանորոգման համար անհրաժեշտ նախագծանախահաշվային փաստաթղթերի կազմման աշխատանքների իրականացում և ֆինանսավորում:
 ՀՀ ԳՆ ջրային  տնտեսության պետական կոմիտե 
